
Боныхъёд Gismeteo-йы бёрёггёнёнтём гёсгё, 15 июлы ранёй-рётты уардзён. Уёл-
дёфы температурё – 17-23 градусы хъарм. 

АУДЫНАД
Паддзахадон юридикон бюройы ёххуыс

РОХЁН ЁВГЪАУ НЁМТТЁ 
Кокайты хъёбатыр Саламджери 

Дзырды фарн
Фыдгёнёгён йё фёстаг 

сёфтмё цёуы.
                   ЁМБИСОНД

 Фембёлд  

Сё размё – 
бёрзонд нысантё

РЦИ-Аланийы Сёргълёууёг Сергей МЕНЯЙЛО фембёлд, 27-28 
июны Бетъырбухы бёрёгбон «Алые паруса»-йы Цёгат Ирыстоны 
рауагъдонтёй чи архайдта, уыдонимё.
Уёрёсейы Адёмты иудзина-

ды аз Цёгат Ирыстонёй 12 рау-
агъдоны, уыдонимё – сёрмагонд 
ёфсёддон операцийы архайд-
жыты сывёллёттё дёр, Ленин-
грады облёсты мидполитикёйы 
вице-губернатор Константин 
Патраевы (йё фёсномыг – «Мир»), 
къорд «Алани»-йы раздёры хёстоны 
хуындмё гёсгё архайдтой рауагъ-
донтён арёзт традицион бёрёг-
бон «Алые паруса»-йы. Делегацийы 
уёнгтё уыдысты ахуыры бёрзонд 
бёрёггёнёнтё ёвдисёг ахуыр-
дзаутё, олимпиадёты уёлахиз-
дзаутё ёмё призертё, конкурстё 

ёмё ёндёр интеллектуалон ерыс-
ты фёуёлахизуёвёг рауагъдонтё. 
Республикёйы Сёргълёууёгимё 

фембёлды чызджытё ёмё лёппу-
тё дзырдтой сё балцы тыххёй. Бё-
рёгбоны темё 2026 азы уыдис рёз-
ты истори  ёмё хи фёндаг ссарын. 
Сергей Меняйлоимё рауагъдонтё 
дзырдтой сё профессионалон фи-
дёныл, цымыдисаг сын уыдис реги-
оны разамонёджы цёстёнгас дёс-
ныйад равзарыны хъуыддаджы.
Сергей Меняйло фёсивёдён 

арфё ракодта, скъола ёнтыстджы-
нёй кёй фесты, уый фёдыл, ба-
фёдзёхста сын, цёмёй сё размё 

ёвёрой бёрзонд нысантё ёмё 
сём ёндон къахдзёфтёй цёуой.

– Мё зёрдё уын зёгъы стыр ирд 
уёлахизтё. Уё хъарутыл ёууён-
дут, алкёддёр тырнут уё зонын-
дзинёдтё бёрзонддёр кёнынмё. 
Ут намысджын, цёсгомджын, ёу-
уёнкджын. Мах, хистёртё, алкёд-
дёр уыдзыстём уё фарсмё. Ёз 
ёууёндын, уё царды уын ёнёмёнг 
алцыдёр кёй бантысдзён! – загъта 
Сергей Меняйло.
Бетъырбухы Ирыстоны минёва-

радён бацёттё кодтой хъёздыг 
культурон программё – экскурси-
тё горёты историон бынёттём, 
Паддзахадон музей «Петергоф»-
мё, Выборгмё. Балцы сёйраг ны-
сан уыдис, цёмёй рауагъдонтё сё 

зёрдыл бадарой уыцы бёрёгбон, 
иудзинад ёмё патриотизмы ён-
къарёнтё фёфидардёр кёнын, сё 
зонындзинёдтё сын фёуёрёхдёр 
кёнын – чызджытё ёмё лёппутё 
базыдтой уырысы Паддзахы хёдза-
ры традицитё, базонгё сты горё-
ты астёуккаг ёнустё ёмё хёстон 
хъёздыг историимё, базонгё сты 
музейы экспозицитимё. Бетъырбу-
хы ма рауагъдонтё атезгъо кодтой, 
афтёмёй, горёт цёмёй ёмё куыд 
цёры, уый бамбёрстой, федтой 
йын йё архитектурон ёмё культу-
рон нысантё.

РЦИ-Аланийы Сёргълёууёг 
ёмё Хицауады пресс-службё

 Фёлтёрддзинад  

Студентон къорд 
«Тесла»

Хёххон-металлургон 
институты студенттё 
иуёндёсёй систы сту-
дентон къорд «Тесла»-
йы уёнгтё. Уыдон 
бавнёлдтой «Россети 
Цёгат  Кавказ»-ы  хайад 
«Цёгаткавказэнерго»-
йы объекттыл кусынмё. 
Июлы кёронмё студен-
тон къорд электрон хыз-
ты компанийы ёххёст-
барджын уёнг суыдзён.
Алы студент дёр офици-

алон ёгъдауёй фидаргонд 
ёрцыд хайады, цалынмё 
сё практикон архайд кё-
ронмё нё фёуа, уёдмё. 
Уыцы рёстёг ёрыгёт-
тён хаст ёрцёудзён сё 
фёллойадон стажмё. Уый 
хорз фёахъаз уыдзён, 
фёсахуыр компанимё 
куыстмё ёрбацёуын-
вёнд чи скёна, уыдонён.
Нырмё уал фёсивёд 

дихгонд ёрцыдысты элек-
трон компанийы алыхуы-
зон службёты ‘хсён, сё 
зондамонджытё сты фёл-
тёрдджын специалисттё. 
Цы хёстё сыл ёвёрд уа, 
уыдонён сёрмагонд бар 
дёттын нё хъёуы. Фидё-
ны энергетиктён студен-
тон къорд хуымётёджы 
хъуыддаг нёу, сё бон у 
ёххёст практикё райсын, 
энергетикёйы ахсджиаг-
дёр цаутимё базонгё 

уёвын, аргъ кёмён нёй, 
ахём фёлтёрддзинад 
энергокомпанийы райсын.
Практикон хъуыддёг-

тём бавналыны размё уал 
студентон къорд техникон 
ёдасдзинады ёмё фёл-
лой хъахъхъёныны ёппёт 
фарстатё равзёрстой, 

инструктаж ацыдысты. Ре-
анимацион архайды ёп-
пёт авналёнтё базыдтой, 
электрон тыхы цёф рай-
сёгён фыццаг медицинон 
ёххуыс бакёныны хъуыд-
дёгтём сты рёвдз.

Нё уацхёссёг

 Дыгуры районёй  

Цёрджыты фёндонмё 
гёсгё

Дыгуры районы центр  
горёт Дигорайы ёддаг 
бакаст  фёстаг рёстёг  
хорзырдём ивы. Фё-
зынд дзы, бынёттон цёр-
джытё сё фёллад кём 
суадзой, ахём бынёттё. 
Ацы ахсджиаг, адёмён 
хъёугё хъуыддагыл  
куыст иудадзыг цёуы. 
Районы администраци 
архайы национ проект-
тё ёмё паддзахадон 
программёты архайыныл. 
Ёмё та ныртёккё дёр   
Национ проект «Инфра-
структурё – цардён» 
ёххёст кёныны фёлгё-
ты райдыдтой куыстытё 
Бердыты Солтаны уын-
джы, Сталины уынгёй 
дукани «Магнит»-ы онг 
уаццаджы.
Уё зёрдыл уын ёрлё-

ууын кёндзыстём: ацы 
объект равзёрстой рай-
оны цёрджытё, фарон 
ёргом хъёлёс кёнгёйё, 
ёмё ныр сё фёндон цар-
ды уагъд цёуы.
Фидаргонд цы проект 

ёрцыд, уымё гёсгё ам 
ногёй баивтой тротуа-
ры уёлцъар. Афтёмёй  
фистёгёй цёуджыты 
маршрут уыдзён ёдас, 
ёнцонвадат.    Дарддёр 
уынджы сёвёрдзысты 

нырыккон рухсгёнён-
тё – горёты цёрджытё 
талынджы зындзинёдтё 
не ‘взардзысты. Цёры-
нён аив, зёрдёмёдзё-
угё бынёттё саразынён 
дзы ёвёрд ёрцёудзён 
чысыл архитектурон фор-
мётё. Уёлдай ёргом аз-
дахдзысты цъёхвёлыст-
мё: пъланмё гёсгё дзы 
ныссадздзысты бёлёстё, 
къутёртё, фёзындзён 
дзы газонтё. Ёппёт уы-

дётты фёрцы фёзуат йё 
хуыз скалдзён. 
Уынджы цёрджытё тынг 

ёнхъёлмё кёсынц сё 
уынджы ног фёлындмё 
ёмё ёууёндынц, куысты-
тё кёронмё куы ёрхёц-
цё уой, уёд Дигора кёй 
суыдзён горёт рёсугъд-
дёр бынёттёй иу.

ГАПБАТЫ Алетё

 Хицауады ёмбырд  

Фыццаджыдёр – бёрнондзинад  
РЦИ-Аланийы Хицауады ра-

дон ёмбырд амыдта йё сёрдар 
ДЗАНАЙТЫ Барис. Хицауады 
уёнгтё, ведомствёты разамон-
джытё сё размё цы фарстатё 
сёвёрдтой, уыдон иууылдёр 
баст  уыдысты нё республи-
кёйы социалон-экономикон 
рёзтимё, адёмы удёнцойдзи-
надимё.
Фыццаг уыд кадрты фарста. 

РЦИ-Аланийы физикон культурё 
ёмё спорты министры хёдивё-
гёй 2029 азмё снысан кодтой 
Хуадонты Артуры, Байсон-
гъуырты Ольгё кусдзён ёнё-
низдзинад хъахъхъёныны 
министры хёдивёгёй, Бул-
къонты Аланы ног ёмгъуыдмё 
равзёрстой нё республикёйы 
ёрдзон фёрёзтё ёмё эко-
логийы министры хёдивёгёй, 
Джусойты Майрёмы снысан код-
той РЦИ-Аланийы ветеринарийы 
управленийы хицауы хёдивёгёй.
Хицауады Сёрдар сын зёрди-

аг арфё ракодта ёмё загъта, сё 
размё ёвёрд хёстё бёрнонёй 
кёй ёххёст кёндзысты, уымёй 
дзы ныфс кёй ис.
Нё республикёйы Сёргъ-

лёууёг Сергей Меняйлойы 
хъёппёрисёй сфидар кёндзы-
сты ахуырады къабазы кусджы-
тён ног кадджын хёрзиуёг – 
«Республикё Цёгат Ирыстоны 
адёмон ахуыргёнёг». Ацы стыр 
хёрзиуёджы аккаг суыдзысты 
ахуырады рёзтмё, йё парахат кё-
нынмё аккаг ёвёрён чи бахаста, 
уыцы ахуыргёнджытё. Ёмбырды 
архайджытён ацы ёхсызгон ха-
бар фехъусын кодта РЦИ-Аланийы 
ахуырад ёмё наукёйы министр 
Алыбегты Эллё. Йё ныхасмё 
гёсгё, уёлдай ёргом аздахдзы-
сты, йё ахуырдзаутё ёнтыстджын 

кёмён рауадысты наукон, ёхсё-
надон, ёмё арёзтадон къабазы, 
уыцы ахуыргёнджытём. Кадджын 
ном дётдзысты бирё азты иу-
зёрдион фёллойы фёдыл, ёмё 
уыдзён рёзгё фёлтёры хъомы-
лады ёппёты уёлдёр хёрзиуёг. 

«Адёмон ахуыргёнёг» райсд-
зысты, ныридёгён «РЦИ-
Аланийы сгуыхт кусёг» кёнё 
«РЦИ-Аланийы ахуырады сгуыхт 
кусёг»-ы ном кёмё ис, уыдон.
Социалон къабаз куыд ахсджи-

аг у, ёмё цавёр паддзахадон 
лёггёдтё уыдзён, ууыл дзырдта 
нё республикёйы фёллой ёмё 
социалон рёзты министр Абай-
ты Юри. Бирёсывёллонджын 
бинонтё, сидзёр ёмё ёвёгё-
сёг сывёллёттён дарддёр дёр 
уыдзён социалон ёххуыс. Ног 
ахуыры азмё авд мин скъолад-
зауёй фылдёр райсдзысты ног 

уёлёдарёс, канцтовартё ёмё 
ёндёр паддзахадон  ёххуыс.
РЦИ-Аланийы культурёйы ми-

нистр Гуыдиаты Батрадз ём-
бырды архайджыты ёргом аз-
дёхта нё республикёйы музейты 
хайады уавёрмё паддзахадон 
цёстдардмё. 

– Махмё ис хъёздыг культу-
рон бынтё, нё музейты хайады 
ёфснайд сты 300 минёй фылдёр 
историон хёзнатё. Не ’хёс у нё 
исбон бахъахъхъёнын, ног фёл-
тёртём сё адёттын, – бафтыдта 
йын йё ныхёстыл Дзанайты Ба-
рис.
Нё республикёйы фёсивё-

ды хъуыддёгты комитеты сёр-
дар Джусойты Руслан фехъусын 
кодта, Уёрёсейы Гёрзифтонг 
тыхты штабы ёфсёддон акаде-
мийы наукон-иртасён институ-
ты информацийы бындурыл кёй 
бацёттё кодтой проект. Ныхас 

дзы цёуы, Фыдыбёстёйы Стыр 
хёсты, 1941-1945 азты 
Райгуырён бёстё чи хъахъхъёд-
та, уыдоны хъёбатырдзинад сё-
нусон кёныныл. Цёгат Ирыстоны 
уыцы азты карз хёстон быцёутё 
кём цыдысты, уыцы муниципа-
лон арёзтёдты номхыгъд сфи-
дар кёныныл сразы сты Хицауады 
уёнгтё. Фёндёгты хёдзарады 
комитеты сёрдары хёдивёг Ма-
мыкъаты Вячеславы курдиатмё 
гёсгё, ивддзинёдтё бахастой 
республикёйы бюджетмё ацы 
ёмё фидёны – 2027-2028 аз-
тём. Куыд фёбёрёг кодта, аф-
тёмёй ёнцонвадат, ёдас фён-
дёгтё ёмё хидты арёзтадён 
радих кёндзысты авд миллиард 
сомы бёрц.
Ёмбырды ма ныхас кодтой ён-

дёр ахсджиаг фарстатыл дёр

ГУГКАТЫ Жаннё

 Ёмбырд  

Сёрмагонд 
цёстдард  

РЦИ-Аланийы Хицауады Сёрдар ДЗАНАЙТЫ 
Барис ёмё Уёрёсейы Президенты цур Цёгат Кавказы 
федералон зылды Ёххёстбарджын минёвары аппара-
ты контролон департаменты хицау Сергей НИКИТИН 
цы ёмбырд сарёзтой, уым ныхас цыдис, республи-
кёйы хицаудзинады оргёнтё паддзахады Президенты 
фёдзёхстытё куыд ёххёст кёнынц, уый тыххёй. 
Ёмбырды ма архайдтой 

РЦИ-Аланийы сёйраг фе-
дералон инспектор Сергей 
Гончаров ёмё дзуапдёт-
тёг министрадты разамон-
джытё.  
Дзанайты Барис куыд 

фёнысан кодта, афтёмёй 
регион фарон сёххёст код-
та национ проекттё ёмё 
паддзахадон программёты 
мадзёлттё. Ацы аз куыст 
дарддёр цёуы.

– Цёгат Ирыстоны акти-
вонёй рёзы экономикёйы 
алы къабаз дёр. Сёр-
магонд цёстдард цёуы 
национ проекттё ёмё 

паддзахадон программё-
ты фёлгёты арёзт нысан-
тём. Фарон сё сёххёст 
кёнынён уагъд ёрцыд 11,5 
миллиард сомы, ацы аз 
та – 11,8 миллиард сомы. 
Республикёйы Сёргълёу-
уёг Сергей Меняйло уыцы 
куыстмё стыр ёргом здахы. 
Зёрдиаг арфё кёнём Ёх-
хёстбарджын минёварады 
командёйён Юрий Чай-
кайы разамындёй, нё ре-
гионы цёрджытён ёнцон-
вадат уавёртё аразынимё 
баст социалон ахадындзина-
ды фарстатё лыг кёнынмё 
нын кёй ёххуыс кёны, уый 

тыххёй, – фёбёрёг кодта 
Хицауады Сёрдар.
Сёрмагондёй фем-

бёлды архайджытё ёр-
кастысты, национ проект 
«Дёргъвётин ёмё активон 
цард»-ы федералон проект 
«Ёнёниздзинад хъахъхъё-
нынады райдиан цёджы 
рацарёзт» куыд ёххёст-
гонд цёуы, уымё. Ацы азы 
пълан куыд ёххёстгонд 
цёуы ёмё объекттыл куыс-
тыты  тыххёй лёмбынёг 
радзырдта РЦИ-Аланийы 
ёнёниздзинад хъахъхъё-
нынады министр Митциты 
Астан. 
Афтё, фароны бёрёггё-

нёнтём гёсгё Дзёуджы-
хъёуы 4-ём поликлиникёйы 
бындуронёй цалцёггонд 
ёрцыд, республикёйы рын-
чындёттё ифтонггонд ёр-
цыдысты нырыккон меди-
цинон кусёнгёрзтёй. Ацы 

аз 400 милуан сомёй фыл-
дёр фёрёзтё уагъд кёй 
ёрцыд, уый руаджы арёзт 
ёрцёудзён 8 модулон ам-
булаторийы ёмё фелсырон 
пункттё хъёуты, бындуро-
нёй сцалцёг кёндзысты 3 
медицинон куыстуаты, бал-
хёндзысты ифтонггёрзтё 
ёмё транспорт ёнёниз-
дзинад хъахъхъёнынады 
системёйён.
Регионы рёзты иннё ахс-

джиаг къабаз – туризмы 
инфраструктурёйы раца-
рёзт. Ёмбырды куыд фё-
бёрёг кодтой, афтёмёй 
республикёйы субсидиты 
фёлгёты ёххёстгонд ёр-
цёудзысты къорд проек-
ты модулон ёнёкапиталон 
фёрёзты руаджы.

– Нё регионы туризмён 
ис бирё гёнёнтё, турист-
ты гуылфён иудадзыг рёзы. 
Мах хъазуатонёй архайём 

къабазён ёххуысы ёппёт 
федералон программё-
ты. Субъект зындгонд у йё 
хъёздыг историйё, культу-
рё ёмё алёмёты фендтаг 
ёмё фёдзёхст бынёттёй. 
Туристон къабаз рёзы – 
аразём инфраструктурёйы 
объекттё, ног туристон 
маршруттыл куыст цёуы. Не 
‘ппёт хъарутёй архайём 
регионы рёзтыл,  –  загъта 
Дзанайты Барис.
Ёмбырды хатдзёгтём 

гёсгё  йё архайджытё 
дарддёры куысты нысан-
тё сбёрёг кодтой ёмё 
сё сёххёст кёнын бёр-
нон дзуапдётджытён 
фёдзёхст ёрцыд.

РЦИ-Аланийы 
Сёргълёууёг 

ёмё Хицауады 
пресс-службё

 Боны фёткы  

Артаджы уавёр
Артаджы кадавардзинады фарста боны фёткёй нё 

хизы. Транспорты хицёуттё ёмхуызонёй ёвзарынц 
зындзинёдтё. Республикёйы разамынд мадзёлттё 
аразы, цёмёй артаг ёвгёнён станцёты адёмы рады 
дзёвгар лёууын ма хъёуа.

РЦИ-Аланийы Сёргъ-
лёууёг Сергей Меняйло 
«Роспотребнадзор»-ы реги-
оналон управленийён ба-
хёс кодта, цёмёй артаджы 
хёрзхъёддзинадмё ёппы-
нёдзух сё хъус дарой.  Ома, 
кёмдёр сё бон у Аи-95 
бензины бёсты Аи-92 уёй 
кёнын. Ахём цаутё ёруад-
зён нёй. Уымёй дарддёр 
республикёйы Сёргълёу-
уёг цёстдарёг оргёнтём 
фёсидт, цёмёй карзёй 
кёсой артаджы базарадмё, 
уавёр бынтон къуырцдзё-
вёнмё уадзён нёй.
Йё ныхасмё гёсгё, ба-

зарады артаджы уавёр ва-
зыгджын  у, фёлё йё иннё 
регионтимё куы абарай, 

уёд ёй Цёгат Ирыстоны 
сабыр схондзынё. Куыд 
ма бафтыдта, афтёмёй 
фёлладуадзён бонты ны-
хас кодта стырдёр хызон 
компанитимё, цёмёй бен-
зин артаг ёвгёнён хицён 
станцётён уёй кёной. Уый 
руаджы станцёты рады 
лёуджыты нымёц 
фёкъаддёр уаид.
Республикёйы Цёрёнуа-

тон-коммуналон хёдзарад, 
артаг ёмё энергетикёйы 
министрады специалист-
тё куыд хъусын кёнынц, 
афтёмёй ёнхъёлмё кё-
сын бахъёуы сахаты ёр-
дёг кёнё сахат. Уыдон ма 
фёбёрёг кодтой, фараст 
станцёйы артаджы аргъ 

кёй фёфылдёр, уый дёр. 
Уыцы хабёрттё барвыстой 
Монополиты ныхмё управ-
ленимё.
Нефты базётё куыд 

зёгъынц, афтёмёй сём 

фёстауёрц ис артаджы 3,6 
мин тоннёйы бензин ёмё 
2,4 мин тоннёйы дизелы 
артаг. Ивгъуыд къуырийы 
куыд райхъуыст, афтёмёй 
хъавынц, цёмёй артаг 
станцёты дёттой паддзаха-
дон номыртём гёсгё, ома, 
номырты къай-ёнёкъаймё 
гёсгё.
Фёлё уыцы фёндони-

мё не сразы РЦИ-Аланийы 
Сёргълёууёг Сергей 
Меняйло, ома,  ёппёт 
транспортыл ахём фётк 
куыд фёзындзён, уый бё-
рёг нёу. Фарстамё лём-
бынёг сё цёст дарынц 
дзуапдёттёг ведомствётё.

Нё уацхёссёг

 Ахуырад  

Мадёлон ёвзаджы 
райрёзтён

Ирон ёвзаджы педагогтё ёмё хъомылгёнджы-
тён, Ёрёфы районы Мёцутёйы скъола-интернаты 
бындурыл кёй сарёзтой, уыцы ахуырадон курсы 
сёйраг хёс уыд мадёлон ёвзаджы ахуырады мето-
дикё сног кёнын.
Нырыккон ахуырадон 

технологитёй пайда кё-
нын куыд хъёуы, уый ирон 
ёвзаг ёмё литературёйы 
ёртын педагогён баца-
мыдтой. Ахуырадон курс 
дихгонд уыд мёнё ахём 
хёйттыл:

– лингводидактикон мо-
дуль – иронау дзургёйё 
ёмё фысгёйё, ахуыр-
дзаутё арёхдёр кёй 
ёруадзынц, уыцы рёдыд-
тыты равзёрст;

– хъазён техникёйё 
практикум – рёвдауён-
дётты хъомылгёнинёгтё 
ёмё кёстёр скъоладзау-
тё иронау цёмёй хорз 
дзурой, уымён чи ахъаз 
кёны, уыцы ирон адё-
мон сфёлдыстадёй пайда 
кёнгёйё, педагогтё 15 
сценарийё фылдёр раха-
тыдысты;

– ахуырадон ёрмё-

джытё аразыны фёдыл 
мастер-класс-программон 
темётимё баст чи у, 
ахуыргёнджытё сахуыр 
сты ахём  бирёкъабаз-
джын картётё ёмё стъо-
лыл хъёзтытё аразыныл;

– текстимё куысты 
мадзал – канд ёвзаг нё, 
фёлё культурё дёр ра-

хатынмё арёзт чи у, бав-
дыстёуыд текст сындёг 
кёсыны хъуыддаджы ахём 
фёзилёнтё;

– нымёцон ифтонггёрз-
тё – адёймаг кълас цёт-
тёкёнынады къёпхёныл 
цёмёй сахуыр уа, ахём 
фадатимё интерактивон 
фёлтёрёнтё аразынён 
платформётыл афёлгёст.
Ахуырадон курсы архай-

джытё уёлдай фылдёр 
ёргом аздёхтой дзурыны 
фёлтёрддзинад рабё-
рёг кёныны хъуыддагмё: 
кары алыхуызон къордты 
сывёллёттё дзурын куыд 
сахуыр сты, уый сбёлвырд 
кёнынён чи ахъаз кёны, 
педагогтё райстой ахём 
чек-сыфтё. Курсы арха-
йёг педагогтён районы 
историон бынётты сарёз-
той экскурситё.

– Алы ахуыргёнёгмё 

дёр канд теорион зонын-
дзинёдтё нё, фёлё 
практикон фёлтёрддзи-
над дёр цёмёй фёзы-
на, уымён чи ахъаз кёны, 
ахуырадон курс ахём уа-
гёй баххёст кодтам. Ацы 
ёууёл нымайын курсы 
сёйраг бёрёггёнёныл, – 
зёгъы нё республикёйы 

ахуырад ёмё наукёйы 
министрады национ ахуы-
рады хайады хицау Сол-
танты Джульетё.
Педагогтё урокты пълан-

тё биноныг равзёрстой, 
стёй, скъолайё иудадзыг 
архайёг лаборатори цё-
мёй рауайа, ахём уынаф-
фё дёр рахастой. Проект 
ёххёст кёндзысты ёр-
вылаз, фёстёдёр та зо-
нындзинёдты къёпхён 
уёлдёргёнёг програм-
мё фёуёрёх кёндзысты, 
ёмё афтёмёй уыдзён 
ирон ёвзаджы райрёзт-
мё ёргомздахёг фылдёр 
специалисттё ахуырадон 
курсмё ёрбахоныны фа-
дат.
Ахуырадон курс цёмёй 

нывыл уагёй ацёуа, про-
екты архайёг педагогтё 
ёмё хъомылгёнджытё 
уымён фадёттё саразёг 
районы администрацийы 
ахуырады управленийы хи-
цау Хъёбёлоты Залим 
ёмё скъолайы директор 
Хайманты Мёирбегён 
бузныг зёгъынц.

Иумёйаг хъарутёй ирон 
ёвзаджы ахуырады хуыз-
дёр ёгъдёуттё бахъахъ-
хъёнын кёй бантысдзён, 
ууыл зёрдё дарён ис.

РЦИ-Аланийы Ахуырад 
ёмё наукёйы 
министрады 

пресс-службё

 Аудынад  

Паддзахадон юридикон бюройы ёххуыс
2011 азы «Уёрёсейы Федерацийы лёвар юридикон ёххуысы тых-

хёй» федералон закъоны, цёрджыты социалон хъахъхъёды сёрма-
гонд ёфсёддон операцийы архайджытё ёмё сё бинонтён ёххуысы 
фёдыл цы фарстатё фидаргонд ёрцыд, уыдон дарддёр дёр тынг 
ахсджиаг сты РЦИ-Аланийы граждёнты закъоны интерестё хъахъ-
хъёныны хъуыддаджы.

2021 азы РЦИ-Аланийы Сёргъ-
лёууёг Сергей Меняйлойы 
амынддзинадмё гёсгё цы паддза-
хадон кусёндон «РЦИ-Аланийы Пад-
дзахадон юридикон бюро» арёзт 
ёрцыд, уый йё гёнёнтё, йё лёг-
гёдтё ёмё кёмён ёххуыс кёны, 
уыдоны нымёц фылдёр кёнгёйё 
ёнтыстджынёй кусы абон дёр.
Цёгат Кавказы федералон зылды 

РЦИ-Аланийы Сёргълёууёг Сергей 
Меняйлойы амынддзинадмё гёс-
гё 2021 азы 30 ноябры фыццёгты 
’хсён арёзт ёрцыд Паддзахадон 
кусёндон «РЦИ-Аланийы Паддзаха-
дон юридикон бюро».

2011 азы федералон закъон «Уё-
рёсейы Федерацийы лёвар юри-
дикон ёххуысы тыххёй» ёмё 2012 
азы «Республикё Цёгат Ирыстон-
Аланийы зёххыл лёвар юридикон 
ёххуысы тыххёй» РЦИ-Аланийы за-
къонмё гёсгё йё ныффидаргёнёг 
РЦИ-Аланийы Фёллой ёмё социа-
лон рёзты министрад аразы йё ар-
хайд.

 РЦИ-Аланийы Паддзахадон юри-
дикон бюройы коллектив йё ён-
тыстджын ёмё хёрзхъёд куыстёй 
республикёйы цёрджыты барад 
бахъахъхъёнынён ёрхаста зынгё 
хёрзтё. Уыцы цыбыр рёстёгмё 
РЦИ-Аланийы Паддзахадон юри-
дикон бюромё  ёххуысы фёдыл 
ёрбацыдысты 12472 адёймаджы, 
уыдонёй – 4582 сёрмагонд ёф-
сёддон операцийы архайджытё сё 
бинонтимё.

2026 азы фыццаг ёмбисёй фё-
стёмё республикёйы граждёнтён 
лёвар юридикон ёххуыс бакодтам 
1718 адёймагён, уыдонёй – 834 
сты сёрмагонд ёфсёддон опера-
цийы архайджытё сё бинонтимё, 
уыдонимё:

– барадон гёххёттытё арёзт 
ёрцыд 242, уыдонимё сёрмагонд 
ёфсёддон операцийы архайджытё 
сё бинонтимё;

– РЦИ-Аланийы Паддзахадон 
юридикон бюройы специалисттё 
граждёнты интерестё хъахъхъёд-
той 25 тёрхонадон хъуыддаджы, 42 
тёрхонадон ёмбырды,уыдонёй 21 
тёрхонадон ёмбырды 14 хъуыдда-
джы  баст уыдысты сёрмагонд ёф-
сёддон операцийы архайджытё сё 
бинонтимё;

– дзургё барадон консультаци-
тёй ёххуысгонд ёрцыд 387 граж-
данинён, уыдонимё – 194 кон-
сультацийы сёрмагонд ёфсёддон 
операцийы архайджытё сё бинон-
тимё;

– «Ёвёстиат бастдзинад»-ы теле-
фонёй дзургё барадон консульта-
цитё райстой– 777 адёймаджы, 
уыдонимё – 517 сёрмагонд ёф-
сёддон операцийы архайджытё сё 
бинонтимё;

– РЦИ-Аланийы Фёллой ёмё 
социалон рёзты министрады 42 
дёлуагдёттём ацёугёйё, кон-
сультацитёй баххуыс кодтам 21 
хъёуы 433 гражданинён;

– цёуынхъом чи нё у, ахём 
граждёнтён, сё хёдзёрттём 
ацёугёйё, консультацитё раттам 4 
адёймагён.
Не ’мкусджытё иуварс никуы 

’рлёууынц царды ёрцёуёг ёвир-
хъау цаутёй, афтё РЦИ-Аланийы 
Фёллой ёмё социалон рёзты 
министрады дёлведомствётён 
организацитимё  ёмбырд кодтам 
ёххуысы фёрёзтё, Дагестан стыр 
донраивылды бёллёхы куы бахауд-
та, уёд уымён ёххуысён.
Уёрёсейы Федерацийы 

субъекттимё ёмгуыст парахат кё-
ныны тыххёй 2026 азы Уёрёсейы 
Федерацийы Юстицийы министрады 
РЦИ-Аланийы разамонёг Цыхуыр-
байы-фыртимё имё архайдтам 
наукон-практикон конференци «Лё-
вар юридикон ёххуысы сарёзты: 
теори ёмё практикё, хуызёг ёмё 
дардмё акаст». Конференци арёзт 
ёрцыд Кёсёг-Балхъары, горёт 
Налцыччы Х.М.Беребеновы номыл 
паддзахадон университеты.
Ёмархайд фёхуыздёр кёнынён 

бадзырд сарёзтам паддзахадон 
фонды республикон хайад «Фыды-

бёстё хъахъхъёнджыты» республи-
кон хайадимё, нё куыст сарёзтам 
иудадзыгон бындурыл ёмё баххуыс 
кодтам сёрмагонд ёфсёддон опе-
рацийы 573 архайёгён. 
Фёстаг рёстёджы онг нё уаг-

доны иудадзыгон бындурыл арёзт 
къордтё республикёйы Фёллой 
ёмё социалон рёзты министрады 
дёлуагдёттём ацыдысты 386 хат-
ты ёмё барадон ёххуыс бакодтой 
4133 адёймагён. 
Лёвар юридикон ёххуысгёнджы-

ты архайд ёвдыст цёуы 2022 азы 
9 январёй фёстёмё РЦИ-Аланийы 
Паддзахадон юридикон бюройы 
официалон сайт ёмё социалон 
хызтё «Телеграм», «ВКонтакте», 
«Одноклассники»-ты информацион-
барадон уагыл ёрмёджытё уыд 
2014.
Уымёй уёлдай, газеттё «Север-

ная Осетия», «Рёстдзинад», «Вла-
дикавказ», «Слово»-йы рацыдысты 
нё архайды тыххёй 73 ёрмёджы, 
«ПТРК Алани»-йы теле-радиора-
лёвёрдты, телекомпани «Осетия-
Ирыстон», «Информацион портал 
15-ём регион»-ы уыдысты Паддза-
хадон юридикон бюройы архайд 
ёвдисёг 28 равдысты; Телекомпа-
ни «Осетия-Ирыстон» 2024 азы са-
рёзта документалон киноныв РЦИ-
Аланийы Паддзахадон юридикон 
бюройы архайды тыххёй;

– Газеттё «Северная Осетия» 
ёмё «Рёстдзинад», ёрвылкъуыри 
«Ёвёстиаты бастдзинады» адрис 
ёмё телефонтё ёвдисгёйё, мы-
хуыр кёнынц хъусинёгтё юридикон 
бюройы архайды тыххёй. Нырмё 
ныммыхуыр кодтой 420 хъусынгё-
нинагёй фылдёр; Районы газеттё 
2022 азы январёй фёстёмё Пад-
дзахадон юридикон бюройы специ-
алисттё цы граждёнтён баххуыс 
кодтой хъёуты, уый тыххёй ныммы-
хуыр кодтой 213 ёрмёджы.
Паддзахадон юридикон бюро-

йён йё официалон равзёрдёй 
фёстёмё уыцы сайты архайдта 
15612 адёймаджы. 
РЦИ-Аланийы Парламенты 

закъонёвёрынад, закъонад ёмё 
бынёттон хиуынаффёйады комите-
тимё ёмгуыст кёнгёйё, бахастой 
ивддзинёдтё «Республикё Цёгат 
Ирыстон-Аланийы зёххыл юридикон 
лёвар ёххуысы тыххёй» закъонмё 
ёмё фёфылдёр кодтой республи-
кёйы цёрджытёй лёвар юридикон 
ёххуыс кёмён ёмбёлы, уыдоны 
нымёц. 
РЦИ-Аланийы барадон архайд 

ёмё йё фёхуыздёр кёнынмё 
2026 азы РЦИ-Аланийы Паддзаха-
дон юридикон бюро нысан кёны 
ахём мадзёлттё:

1) Мёздёджы районы РЦИ-

Аланийы Паддзахадон бюройы 
хайад саразын.

2) «Лёвар юридикон ёххуы-
сы фарстаты нысантё ёмё фид-
дёнтё», паддзахадон системёйы 
лёвар юридикон ёххуысы ахём 
темёйы ёппёт архайджытён 
разамынд дёттыны Республикон 
гом конференци саразын.

3) Паддзахадон юридикон ёх-
хуысы, кёрёдзи ёмбарынгёнёг 
уёлёмхасён лёггёдты тыххёй 
закъонёвёрынады хъёппёристыл 
бакусын. Уый фёдыл республикон 
закъон «Лёвар юридикон ёххуыс 
бакёныны тыххёй 42-Р3-мё РЦИ-
Аланийы Парламенты комитетимё 
бацёттё кёнын баххёстгёнёнтё.

4) Фёллой ёмё социалон рёз-
ты министрады районты  уагдётты 
селекторон бастдзинёдты хыз са-
разын, стёй районты бынёттон хи-
уынаффёйады барадон ёмархайд 
ёмё консультациты бонтё сара-
зын.

5) РЦИ-Аланийы Ёхсёнадон па-
латёимё иумё консультативон-ба-
радон мадзёлттё саразын.

6) Дзёуджыхъёуы ахуырадон 
уагдётты юридикон факультетты 
студентты практикон цёттёдзина-
дён Республикё Цёгат Ирыстон-
Аланийы Паддзахадон юридикон 
бюройы бындурыл барадон центр 
– «Барадон ёмархайды центр» са-
разын.

7) Парти «Иугонд Уёрёсе»-йы 
хайад, «Адёмон фронты» хайад, 
«Фыдыбёстё хъахъхъёнджытё»-йы 
фонды хайадимё, лёвар юридикон 
ёххуыс цёрджытён, стёй сёрма-
гонд ёфсёддон операцийы архай-
джытён ёмё сё бинонтён иумё-
йаг мадзёлттё саразын.

8) Дзёуджыхъёуы ёхсёнадон 
советимё граждёнты барадон кон-
сультацитён иумёйаг мадзёлттё 
аразын.

9) Республикёйы паддзахадон 
бюджетон уагдон «РЦИ-Аланийы 
адёмты республикон хёлар-
дзинад», стёй республикёйы 
национ культурон ёхсёнадтимё 
иумё РЦИ-Аланийы цёрджытён 
барадон консультацион иумёйаг 
мадзёлттё аразын.

 Лёвар юридикон ёмё нё 
республикёйы граждёнтён ба-
радон ёххуысы паддзахадон ёх-
хуыс иудадзыг куы уа, уёд уыцы 
мадзёлттё дарддёр фидар 
кёндзысты цёрджыты социалон 
хъахъхъёды формётё ёмё ёх-
хёст кёндзысты РЦИ-Аланийы 
цёрджыты конституцион бартё.

ХЪАНТЕМЫРАТЫ Олег,
Цёгат Ирыстон-Аланийы 

Паддзахадон бюройы 
разамонёг

 Рохён ёвгъау нёмттё 

Кокайты хъёбатыр Саламджери
Социалистон Фёллойы Хъёбатыр Кокайты Саламджерийы мысынён 

Алихантён ёвзёр 
фырттё нё вёййы
1971 азы хъуыддаджы 

фёдыл бацыдтён Къос-
тайы номыл университетмё 
ме ‘рвадмё, историон на-
укёты доктор, профессор 
Мёхёмётты Ёхсарбегмё 
(Ёхсаратмё). Уый куыста 
рагон дуне ёмё астёуккаг 
ёнусты историйы кафед-
рёйы сёргълёууёгёй. 
Уым ын йемё баййёфтон 
иу нёлгоймаджы. Ёхсар-
бег нё базонгё кодта: «Ме 
‘мкусёг Кокайты Салам-
джери, доцент». Уый мын 
мё фыды ном куы базыдта, 
уёд йё мидбылты бахудт 
ёмё загъта:

— Алихантён ёвзёр 
фырттё нё вёййы. Уый дё 
зёрдыл дар. Мёнён дёр 
мё фыд Алихан у.
Уалынмё райхъуысти 

дзёнгёрёг, ёмё мё ног 
зонгё ацыди лекци кёсын-
мё.
Куы аивгъуыдта, уёд цъус 

ёдзёмёй абадтён, стёй 
сдзырдтон:

— Бирё ёфхёрдтытё 
баййёфта, ёвёццёгён… 
Цы диссаджы фидар къах-
дзёф кёны…

— Кёд а дунейыл ёндо-
нёй конд адёймёгтё ис, 
уёд уыдонёй тырысахёс-
джытимё цёуы Кокайты 
Саламджери. Дёхёдёг 
бамбёрстай, цас ёфхёрд-
тытё федтаид, уый. Уыцы 
цъаммар хёсты афтё баци. 
Уыдёттё йын иууылдёр 
бакодта ёнёхайыры знаг. 
Тынг хъёбатырёй хёцыди. 
Цас хёрзиуджытё йём ис, 
уый зонгё куы кёнис. Ни-
куы сё фёдары, бакёны 
сё ёрмёстдёр Уёлахизы 
бон, – загъта Ёхсарбег, 
йё кёсёнцёстытё сёрф-
гёйё.
Саламджериимё куы 

базонгё дён, уёдёй ма 
цалдёр азы рацыд, ёмё 
мёхёдёг кусын райдыдтон 
университеты. Фадат мын 
уыдис бирё азты дёргъы 
йемё арёх ёмбёлынён 
ёмё йё бирё зондджын 
ныхёстём хъусынён. Хорз 
ын базыдтон йё царды ха-
бёрттё дёр.
Ёнус рацыд, Хуымёл-

лёджы цёрёг Кокай-
ты Алиханы фёрнёйдзаг 
хёдзармё хиуёттё ёмё 
хёстёг зонгётё арфё 
кёнынмё куы тагъд код-
той, уёдёй абонмё. Уый 
уыди 1921 азы 15 июны. 
Ацы рухс дунемё йё мад 
Верёйы гуыбынёй рацыди 
цёрёццаг лёппу. Хъёуы 
кадджындёр хистёр нёл-
гоймёгтёй кёй хал схауд-
та, уый йё схуыдта Са-
ламджери. Саби чысылёй 
адёмён фёадджын. Уыди 
тёлфаг, фёлё коммёгёс, 
ёфсёрмыгёнаг. Скъола-
мё уайын куы райдыдта, 
уёд ыл уайтагъд ахуыргён-
джытё сё цёст ёрёвёрд-
той, ацы лёппуйё хъуамё 
рауайа стыр лёг, зёгъгё. 
Фыццаг къласы рабёрёг, 
цымыдис кёй уыдис, уый. 
Йё сабибонтё цыдысты, 
Ирыстоны дёр, ёгас Со-
ветон Цёдисы дёр ног 
цардыуаг куы фидар кодта, 
уыцы заман. Йе ‘мгёрттё 
Ёгкацаты Федыр, Цёлойты 
Хасанбег, Цёллагты Адыго, 
Цёллагты Владимир ёмё 
Ёлбегаты Викторимё уы-
дысты ёцёг романтиктё, 
цард аивгёнёг кёстёр-
тё. Хистёр кълёсты ахуы-
ры рёстёг-иу зёрдиагёй 
ёххуыс кодтой хистёртён 
колхозы быдырты алыхуы-
зон куыстыты. Арёх-иу сёр-
дыгон ёнуд бон хосдзау-
тён хастой уазал къуымёл 
кёнё хуырхдон. Хосдзаутё 
исдуг сё фёллад суадзын-
мё ёрбадтысты, зёгъгё, 
уёд-иу лёппутё сё фы-
дёлты цёвджытём фё-
лёбурдтой. Хос кёрдыныл 
фёцалх сты. Хистёртё-иу 
лёппуйё афтё дзырдтой, 
иугёр хос кёрдын базыд-
та, уёд уый лёджы бын-
дзёфхад у, зёгъгё. Хос-
гёрсты Саламджерийы бон 
уыдис ёнё ‘рлёугёйё 
дёргъёй-дёргъмё дзё-
бёх уис ахёссын. Йё фыд 
Алихан-иу йё фёстё касти 
разыйё, сёрыстырёй, йё 
синты сёрыл йё къухтё 
сёвёргёйё.

1940 азы сентябры Кокай-
ты сагсур лёппумё фёсид-
тысты Сырх Ёфсады рён-
хъытём. Йёхицёй хъалдёр 
ма кём уыди! Уыцы рёстёг 
Сырх Ёфсады рёнхъытём 
ацёуын стыр кадыл нымад 
уыд. Уыцы хёс фидынмё 
чи цыдис, уымён-иу куывд, 
къёрццёмдзёгъд хъазт са-
рёзтой. Кёй зёгъын ёй 
хъёуы, уыцы рёсугъд фётк 
нё фехёлдтой Кокайтё 
дёр. Бирё арфётё ёмё 
фёдзёхстытё фехъуыста 

сидтон лёппу. Йё зёрдыл 
сё дардта хёсты тызмёг 
бонты, ёмё йын ныфсы хос 
уыдысты.
Саламджери бахаудта 

полчъы скъоламё. Фыццаг 
бонёй каст фёуыны онг 
нымад уыдис хёстон ёмё 
политикон цёттёдзинады 
ёфсёддоныл. Цыбыр рёс-
тёгмё райста танкисты 
дёсныйад. Бахаудта Фёс-
кавказы ёфсёддон зыл-
ды 814-ём мотополкъмё. 
Уый уыди Сомихы ССР-ы 
зёххыл. Саламджери арёх 
фыста бинонтём ёмё 
ёрдхорд лёппутём. Фёлё 
уыцы бёллиццаг рёстёг 
ёгёр ныддаргъ. Ноджы 
ма иу бёллёх: Саламдже-
ри дзёбёх, ёнёнизёй 
нё сыздёхт хъёубёстём, 
фёлё уёззау цёфтёй.

Тугкалён хёстытё
Фыдыбёстёйы Стыр 

хёсты райдайыны хабар 
Кокайты лёппу ёмё йе 
‘мтохгёнджытё фехъуыс-
той зёрдёрыстёй. Фе-
дзём сты.

1941 азы сентябры Ко-
кайы-фырты полкъ бап-
пёрстой Таманы ёрдёг-
сакъадахмё. Декабры 
кёрон райдыдта Керчы-Фе-
одосийы десантон операци. 
1942 азы зымёг ёмё уал-
дзёджы фыдбонтё скод-
та Хъырымыл. Цыдысты 
карз тохтё. Бонёй-бонмё 
тыхджындёр кодтой. Ёх-
сёвёй-бонёй арв ёмё 
зёхх сё кёрёдзи хостой. 
Знагмё фылдёр тыхтё 
уыдис. Алы советон хёс-
тонмё дёр хаудта фондз 
немыцаджы. Ахём тёссаг 
уавёр дёр уыдис, ёмё не 
‘фсёдтё денджызы тёккё 
былгёрон сёрсёфёнмё 
бахаудтой. Фёлё уёддёр 
Советон бёстёйы хъёбул-
тё ахём тыхджын разындыс-
ты, ёмё немыцаг ёрдонг-
ты ныххуыдуг кодтой. Уыцы 
тыхст рёстёг нёхиуёттёй 
бирётё бацарёфтыд сты. 
Цёфтё та уыдысты ноджы 
фылдёр. Иу хёсты рёстёг 
Саламджерийыл дёр сём-
бёлд знаджы нёмыг.

— Уыйас хъыгдард нё 
баййёфтон, фёлё мё 
уёддёр госпитёлы балёу-
уын кодтой. Бёргё ‘мё 
къёхтё ныббыцёу кодтон, 
нё цёуын, зёгъгё, — мы-
сыди Кокайы-фырт. — Дох-
тыртё мын хъазгёмхасён 
дзырдтой, тыхсгё, дам, ма 
кён, ирон лёппу, цалынмё 
дё ус курыны рёстёг хёц-
цё кёна, уёдмё дё хъёд-
гомён йё кой, йё хъёр 
дёр нал уыдзысты. Мемё 
госпитёлмё чи бахаудта, 
уыдонёй-иу бирёты уай-
тагъд ауагътой хёсты бы-
дырмё, ёмё сём хёлёг 
кодтон, цы тёхудиаг сты, 
зёгъгё.
Фёлё Саламджери куы 

сдзёбёх, уёд ёй хёцын-
мё ауадзыны бёсты ёртё 
мёйы ёмгъуыдмё арвыс-
той Бакумё танкисты уёл-
дёр къёпхёны скъоламё. 
Уыцы рёстёг тынг дёргъ-
вётин фёкасти хуымёл-
лёггаг лёппумё.
Ахём уыдис советон пат-

риотты уаг: алкёй дёр 
фёндыди Уёлахизмё 
фёндагыл тохы цёхёры 
бырсын. Саламджери хёс-
ты быдырмё куы бахаудта, 
уёд ёхсызгонёй сулёфыд. 
Уый уыд Ростовы цур — 
ёгёр тёссаг разынд, зын-
доны хуызён. Ацы ран фыц-
цаг хатт банкъардта, Сырх 
Ёфсадмё, советон адём-
мё ахъаззаг тохы бонтё 
кёй ёнхъёлмё кастысты, 
уый. «Уыдзысты карз тохтё, 
тугкалён хёстытё, фёлё 
цыфёндыйё дёр фёуё-
лахиз уыдзыстём. Махёй 
тыхджындёр а дунейы ничи 
у», — йёхицён ныфсытё 
ёвёрдта хуымёллёггаг 
хёстон.
Керчы-Феодосийы ёмё 

Доны операциты фёстё 
Кокайты Алиханы хъёбатыр 
фырты фёндёгтё цыдыс-
ты Белоруссийыл, Поль-
шёйыл, Ныгуылён ёмё 
Скёсён Пруссийыл. Уёд-
мё йё риуыл цёхёртё 
калдтой Сырх Тырысайы 
ёмё Фыдыбёстёйы Стыр 
хёсты ордентё, майдантё 
«Хъёбатырдзинады тых-
хёй», «Кавказ бахъахъхъё-
ныны тыххёй», «Кенигсберг 
бацахсыны тыххёй».
Алы хёстонён дёр уы-

дис тёккё карздёр, тёк-
кё ахъаззагдёр, тёккё 
тёссагдёр бон. Кокайты 
Саламджерийы ахём бон 
ёрёййёфта, Берлинмё 
ма ёрмёстдёр цалдёр 
километры куы хъуыди, 
Уёлахизмё та ма ёдёп-
пёт дёс боны куы баззад, 
уёд. Уыцы фыдбоны сёу-
мёраджы Кокайы-фырт 
райста бардзырд, цёмёй 
цалдёр танчы акёна дард-

дёр ныббырсты фадёттё 
басгарынмё. Ирон сахъ-
гуырды ёндон машинё 
цыди ёппёты разёй. Цас-
дёр рёстёг нё хёстонты 
фёндаг уыдис ёдас хуыз. 
Фёлё уалынмё ёвиппай-
ды знаг йе ‘мбёхсёнёй, 
ёрра куыдзау, уыцы иу 
гёпп ракодта. Саламджери 
уайтёккё ауыдта, знаджы 
сармадзанты нёрын кёцёй 
райхъуыст, уыцы пыхсджын 
бынёттё. Бардзырд радта, 
цёмёй сё ныппырх кёной. 
Знаджы цалдёр сарма-
дзаны фегуыппёг сты. Уы-
донёй ёртёйы «дзыхтё» 
ахгёдта танчы командё-
гёнёг Кокайы-фырт йёхё-
дёг. Ногёй та сармадзаны 
хётёл сарёзта знаджы 
ёмбёхсён бынатмё ёмё 
ёхсёгмё фёхъёр код-
та: «Гёрах»! Фёлё гёрах 
нё фёцыд, ёмё Салам-
джери фёстёмё фёкаст. 
Дё балгъитёг афтё: йё 
хёстон ёмбал фёмард. 
Танк ссыгъди. Саламджери 
рёвдз багёпп кодта ёх-
сёгмё, йё хъёбысы йё 
фелвёста. Уёдмё йёхи-
уыл дёр арты ёвзёгтё 
сёхи ёрбатыхтой. Фёлё 
йе уёнгтём уый бёрц тых 
багуылф кодта, ёмё йё 
мард ёмтохгёнёгимё тых-
тё-амёлттёй рахызти тан-
кёй. Ницыуал ауыдта, ницы-
уал бамбёрста, афтёмёй 
ёрфёлдёхт. Немыцёг-
тё йыл нёмгуытё нык-
калдтой, фёлё сё нёхи-
уёттё асырдтой ёмё йё 
тагъд-тагъд ёдас бынатмё 
аскъёфтой.

Ёвдудон лёппу
Уыцы бонёй фёстёмё 

Саламджери бирё хъыцъы-
дёттё банызта. Дыууё азы 
дёргъы йё ралас-балас 
кодтой иу госпитёлёй ин-
нёмё: Белосток, Тропца, 
Калинин, Мёскуы. Скодтой 
йын нудёс операцийы. Йё 
иу цёсты апп ын систой, 
алыг кодтой галиу къух, уый 
фёстё рёмбыныкъёдзёй 
чысыл дёлдёрмё — ра-
хиз къух дёр. Хёсты тъы-
фылы сёдёгай операцитё 
чи скодта, уыцы хирургтё, 
утёппёт цёфтём чи ба-
зылди, уыцы медицинон 
хотё ёмё санитартё-иу 
фырдисёй сё цёстытыл 
ныххёцыдысты, ацы лёп-
пу ёвдудон у, зёгъгё. 
Йёхиуыл куы фёхёцыд, 
уёд семё хъазён ныхас 
дёр райдыдта, Ирыстоны 
тыххёй-иу сын исты цымы-
дисаг хабёрттё радзырд-
та. Уёлдай сёрыстырёй 
дзырдта, ирон адём Фы-
дыбёстёйы Стыр хёсты 
цы хъёбатырдзинад равды-
стой, ууыл. Советон Цёди-
сы Хъёбатыртыл иу ёмё 
дыууё хатты нё дзырдта. 
Ахуыр кодта протезтёй ар-
хайыныл, уидыгыл, къран-
дасыл хёцыныл. Кёд ём 
иууылдёр хиуоны цёстёй 
кастысты, уёддёр-иу арёх 
ёнкъард хъуыдыты амёт-
таг фёцис: «Ацы ёнахъи-
нон хабар куыд фехъусын 
чындёуа бинонтён? Сёхи 
бахёрдзысты, уёлдайдёр 
Дзыцца… Фёлтау сём 
ёнёнхъёлёджы куы фё-
зынон, уёд растдёр уы-
дзён», — хъуыды кодта йё-
хицён.
Фёлё цард стыр диссаг 

у… Хуымёллёггаг Ёлбе-
гаты Чермен хъуыддёгты 
фёдыл уыди Мёскуыйы. 
Цыдёр хуызы иу ирон лё-
гёй фехъуыста, Салам-
джери уымы госпитёлтёй 
иуы кёй хуыссыди, ёмё 
фётагъд кодта йё фенын-
мё. Фёстёмё хъёумё 
куы ссыди, уёд хабар ра-
дзырдта Кокайты бинон-
тён. Цёмёй тынг ма бака-
тай кодтаиккой, уый тыххёй 
сё асайдта, уыйас тыхста-
гёй дзы ницы ис, зёгъгё.

Рынчынфёрсджытё
Мад Верё ёмё хо Ёури 

уадидёгён ауынаффё 
кодтой, Мёскуымё цёуын 
хъёуы, зёгъгё. Цёй ёхца 
сём уыдис, фёлё сын хи-
уёттё ёмё сыхёгтё сё 
къух фёрог кодтой. Дзёу-
джыхъёуы вагзалмё сё 
сласта колхозы хёдтулгё. 
Семё ма хиуёттёй дёр 
чидёртё ссыди горётмё, 
ёмё сё афёндараст код-
той.

…Рынчынфёрсджытё 
госпитёлы радгёсён бам-
барын кодтой се ‘рбацыды 
сёр. Уый телефонёй ба-
дзырдта дохтырмё. Рацы-
дис бёрзонд фётёнуёхск 
нёлгоймаг. Зёрдиагёй 
ныццин Верё ёмё Ёури-
йыл ёмё загъта:

— Уёдё, зёгъут, нё 
хъёбатыр Саламмё ёрба-
цыдыстут? Ёндонёй конд 
Саламмё?! Цомут мидё-
мё. Уё фенд ын ёхсызгон 
уыдзёни…

Дёр г ъё й - дё р г ъ мё 
тыргъты чысыл куы ацыдыс-
ты, уёд дохтыр ёрлёууыд 
иу палатёйы цур. Цыдёр 
мидхъуыдыты ацыд: сёхи-
уоны уыцы хуызёттёй куы 
феной, уёд куыд уыдзё-
ни, зёгъгё, уёлдайдёр 
та мад? Фёлё йёхиуыл 
фёхёцыд ёмё палатёйы 
дуар байгом кодта.

— Мидёмё…
Ёвёццёгён, Хуыцау ар-

выл, зёххыл цыдёриддёр 
сарёзта, уыдонёй мады 
зёрдёйё фидардёр ницы 
у. Кёд цыфёнды фёлмён 
у, уёддёр, хъёбулы тыхст 
ёмё зын фадаты фенгёйё, 
йёхицёй быхсагдёр нёй. 
Верё Саламджерийыл ныд-
дёлгоммё, стёй слёууыд, 
йё цёстысыгтё сёрбёт-
тёны кёронёй асёрфта, 
йёхи фёныфсджын кодта.

— Мёнё ма кёдёй-уё-
дёй мё рёсугъд лёппуйы 
федтон… Дёумё ёнхъёл-
мё кёсынёй нё цёстытё 
куы ныуурс сты, – загъта 
Верё.

— Уёдё, уёдё!, — Са-
ламджери йёхи ныффидар 
кодта. — Де ‘хсыры хъуыртт 
мын хёсты тыхдёттёг уы-
дис, ныр та — ёвдадзы 
хос… Мё фыды ныхёстё 
мё зонд, мё зёрдёйы арф 
сты… Алихантён, дам, ёв-
зёр фырттё нё вёййы…
Цас хъару разынди Са-

ламджерийы уарзон хо Ёу-
римё, уый бёрц рёстёг 
йё цёстысыгтё сусёгёй 
чи ныхъуырдта ёмё сё 
чи не ‘фсёст, Саламджери 
фырбуцёй Ёури-Хан кёй 
хуыдта, уымё. Хёсты бы-
дырёй хиуёттём цы фыс-
тёджытё ёрвыста, уым 
дёр-иу афтё схуыдта. Уый 
Ёурийы зёрдёмё тынг 
цыди. Уалынмё йём Са-
ламджери дзуры:

— Ёури-Хан, дёхи куы 
ныхъхъус кодтай… Ехх, ныр-
тёккё дё къухты фёндыр 
куы фестид, йё тёнтё йын 
куы айвазис, уёд ёз бёр-
гё ныззарин… Уый фёстё 
кафын дёр райдайдзы-
нён…
Фёндыры цагъды бёсты 

йё хъус ацахста хойы хё-
къуырцц. Фёлё йё цыма 
нё фехъуыста, уыйау дард-
дёр дзырдта:

— Хуымёллёгмё куы 
ныххёццё уон, уёд фён-
дыры цагъд дёр, зарёг 
дёр, кафт дёр уыдзысты…
Дохтыр кёд иронау дзу-

рын нё зыдта, уёддёр ём 
афтё касти, цыма ёмбёр-
ста, Кокайты бинонтё цы-
дёриддёр дзырдтой, уый. 
Уазджытём бахатыд:

— Нё уарзон мад, мё зы-
наргъ хо, цин кёнын хъёуы, 
цин. Салам нын дзёбёх у. 
Уый бёрц зынты чи бах-
сыст, уый цёрдзёни ёмё 
цёрдзёни. Ёз мёхёдёг 
Пятигорскёй дён. Сымах 
медицинон институты ёртё 
курсы каст куы фёдён, 
уёд бархийё ацыдтён 
Сырх Ёфсадмё. Ирысто-
ны бирё зёронды кармё 
кёй фёцёрынц, уый хорз 
зонын. Саламджери дёр 
бирё кёй цёрдзён, уый 
мё уырны… Фендзыстут!

Фидёны нысантё
Рацыд ма цасдёр рёс-

тёг, ёмё хуымёллёг-
гёгтё арфётё кёнынмё 
тындзыдтой Кокайты Али-
ханы хёдзармё, ёгайтма 
Саламджери йё фыды уё-
зёгыл сёмбёлд! Хёст-
ёфхёрд тохгёнёгён йё 
мады узёлд, хиуётты ёмё 
хъёуккёгты рёвдауён ны-
хёстё, ёфсёддон дох-
тырты хосау, ахъаз кодтой. 
Цадёггай райдыдта уынг-
мё цёуын. Бонёй-бонмё 
ныфсджындёр кодта. Йё 
сомбоныл хъуыдыты йём 
ёрцыдис уёлдёр ахуы-
рад райсыны фёнд. Цавёр 
уёлдёр скъоламё? Цёгат 
Ирыстоны Хетёгкаты Къос-
тайы номыл педагогон ин-
ституты историон факуль-
тетмё. 1947 азы йё фёнд 
сёххёст. Ссис студент. 
Йёхи зонд ёмё хъаруйы 
руаджы дыккёгём курсёй 
фёстёмё иста ёрмёст-
дёр иттёг хорз бёрёггё-
нёнтё.

1951 азы Кокайы-фырт 
пединституты дипломимё 
ёрыздёхт йё райгуырён 
хъёумё историйы ахуыр-
гёнёгёй. Фондз азы 
акуыстаид, афтё скъолайы 
директоры аивтой уёлдёр 
бынатмё. Районы ахуыры 
хайады ёмё республикёйы 
Рухсады министрады бирё 
хъуыдытё ёмё ракё-ба-
кётё нё бахъуыди, дирек-
торы бынаты кёй сёвёрд-
таиккой, ууыл. Уайтагъд 
загътой Кокайы-фырты ном. 
Хицау куы ссис, уёддёр 
йе ‘мкусджытё мисхалдёр 
нё бамбёрстой, ёндёр 
хуызы фёци, уый. Уёдмё 

куыд уыди, афтё хуымётёг 
ёмё хёдёфсармёй баз-
зад. Йё зёрдёйы хъарм 
алкёуыл дёр ёххёссыди. 
Ахуырдзау фёсивёд ёй 
бирё уарзтой, сёрыстыр 
дзы уыдысты, хуыдтой йё 
хуымёллёггаг Алексей Ма-
ресьев. Йе ‘мхъёуккёгтё 
йё равзёрстой хъёусове-
ты ёмё Рахизфарсы райо-
ны советты депутатёй. 
Хуымёллёджы цёр-

гёйё, Саламджери ссард-
та йё амонд: йё цард 
баиу кодта математикёйы 
ахуыргёнёг Дзебысаты 
Еленёимё. Рантысти сын 
чызг Мёдинё, дыууё фыр-
ты Алан ёмё Ёхсар. Уыцы 
уёздан сылгоймаг бирё 
рёстёг уыдис нё хъёба-
тырён фидар ёнцой. Йё 
цардёй куы ахицён, уёд 
Саламджери йёхимё хъу-
сыныл фёци, кёд ын йё 
кёстёртё рёсугъд лёггад 
кодтой, куысты йё рёв-
дыдтам, нё бон цас уыдис, 
уый бёрц, уёддёр ём йё 
хёстон хъёбатырдзинадёй 
ницы разынд.

Уёлдёр ахуырад
Фёстёмё та аздёхём 

раздёры азтём. Хуымёл-
лёджы астёуккаг скъолайы 
директор Кокайты Салам-
джери иузаман ныффёнд 
кодта истори ноджы хуыз-
дёр, ноджы арфдёр, но-
джы сёвджындёрёй ба-
зонын ёмё бацыди Цёгат 
Ирыстоны наукон-иртасён 
институты аспирантурё-
мё. Кёд ын йё уавёрмё 
гёсгё архивты кусын зын 
уыдис, уёддёр ног ёр-
мёджытё агурынёй нё 
фёллад. Ахъаззаджы фарс-
та басгёрста: Цёгат Кав-
казы фёллойгёнджытё 
дыууынём ёнусы дыууы-
нём-ёртынём азты евро-
пёйаг кусёг къласён куыд 
ёххуыс кодтой, уый. Аспи-
рантурё каст нёма фёци, 
диссертаци кёронмё нёма 
ныффыста, афтё йём 1963 
азы педагогон институты 
директор Цегойты Уырыз-
мёг кусынмё фёсидти. 
Уёдёй суанг 2000 азмё 
бирё хёрзты бацыди 
Ирыстоны, Советон Цё-
дисы, Уёрёсейы уёлдёр 
ахуырадён ёмё историон 
наукёйён. Йе ‘нёниздзи-
над бынтон кёй фёцудыд-
та, уый аххосёй йё афён-
дараст кодтам пенсимё. 
Бёргё нё нё фёндыди, 
фёлё ёндёр гёнён нё 
уыд. Фёлё дзы ракуырд-
там, цёмёй уымёй фё-
стёмё дёр университеты 
хъуыддёгты зёрдиагёй 
архайа. Уый нын, ардхёрё-
гау, загъта:

— Ёгайтма уё хъёуын, 
цёттё дён. Хорз, амонд-
джын хъуыддёгтё раттёд 
Хуыцау нё университетён, 
нё Ирыстонён, нё Уёрё-
сейён.
Цалынмё цёуынхъом уы-

дис, уёдмё-иу арёх абё-
рёг кодта йё уарзон уни-
верситеты.
Кокайы-фырт ахуыргё-

нёндонмё ёрбацыд ас-
систенты бынатмё. Уай-
тагъд ын лёвёрд ёрцы-
ди хистёр ахуыргёнёджы 
ном. Рацыди рёстёг, ёмё 
ссис доцент. Ректор куы 
сдён, уёд ахуыргёндты со-
ветмё бахатыдтон, цёмёй 
йын, ёнё наукёты докторы 
диссертаци бахъахъхъён-
гёйё, раттём профессоры 
ном. Ахём нём тынг стём-
тём уыдис советон дуджы 
дёр ёмё уый фёстё дёр 
уёлдёр скъолаты. Ёвддёс 
азы чысыл хъуаг бакуыс-
тон ректорёй, ёмё утёп-
пёт рёстёджы дёргъы 
уыцы кад нё университеты 
ахуыргёндтёй ёрхауд 
ёрмёстдёр ёхсёзмё. 
Уыдонёй дыууё — исто-
рийы ахуыргёнёг Текъиты 
Васили ёмё географ Кало-
ты Георги — уыдысты Фы-
дыбёстёйы Стыр хёсты 
хъёбатыр архайджытё. Со-
веты уёнгтё Гиоты Михал, 
Беруаты Барис, Къомайты 
Риммё ёмё Азиаты Арсен 
бирё хъарм ныхёстё загъ-
той Кокайы-фырты тыххёй. 
Фарста лыггонд ёрцыд 
ёмхъёлёсёй. Нё уынаф-
фёйыл дыууё нё загъта 
Уёрёсейы Наукё ёмё 
ахуырады министрады Уёл-
дёр аттестацион къамис 
дёр.

Ёхсёнадон архайд
Саламджери ёрмёст 

дёсны ахуыргёнёг нё 
уыди, фёлё ёхсёнадон 
хъуыддёгтён дёр сё тёк-
кё ёрфыты цыдис. Бирё 
азты дёргъы уыдис уни-
верситеты парткомы уёнг, 
разамынд лёвёрдта проф-
цёдисон организаци-
йён, уыдис нё республи-
кёйы Ветеранты советы 

уёнг. Профкомы сёрдар 
куы уыдис, уёд йё фёр-
цы нё кусджытёй бирётё 
райстой фатертё. Уыцы 
фарста зынтёй лыггонд 
цёуы, зёгъгё, уёд-иу 
суанг партийы обкомы 
фыццаг нымёрдар Хъёбё-
лоты Билармё дёр бахёц-
цё. Билар стыр аргъ кодта 
Саламджерийён. Уайтагъд-
иу телефонёй адзырдта иу 
ранмё, иннё ранмё ёмё-
иу йе ‘мныхасгёнёгён 
загъта, цёмёй ёвёстиа-
тёй ёркёсой Кокайы-фыр-
ты курдиатмё.
Ахуырад ёмё наукёйы 

ёнувыд кусёг Кокайы-фырт 
райста бирё хорзёхтё, уы-
донимё — Хёлардзинады 
орден, адёмон ахуырады 
отличникы, Цёгат Ирысто-
ны АССР-йы сгуыхт ахуыр-
гёнёджы, Республикё 
Цёгат Ирыстон-Аланийы 
ахуырады кадджын кусёд-
жы, Уёрёсейы Федера-
цийы наукё ёмё ахуырады 
кадджын архайёджы ном. 
Нымад ёрцыд Дзёуджы-
хъёуы кадджын граждани-
ныл. Хуымёллёджы астё-
уккаг скъола хёссы йё ном.

Хъёбатыры ном — 
сабыр царды дёр
Иу заман мё сёры арф 

бацыд ахём хъуыды, ёмё, 
зёгъын, тёхуды, Салам-
джерийён паддзахадон 
стыр хёрзиуёг куы раттын 
кёниккам. Социалистон 
Фёллойы Хъёбатыры ном 
ыл тынг хорз сфидауид. 
Мё хъуыды ёппёты разёй 
загътон Цёгат Ирыстоны 
партийы рескомы фыццаг 
нымёрдар Галазты Ёхсар-
бегён. Уый уыди СЦКП-йы 
Центрон Комитеты уёнг 
ёмё УСФСР-йы Сёйраг 
Советы депутат. Советон 
Цёдисы ёмё Уёрёсейы 
Федерацийы хицёутты ка-
бинеттём ын ёнцон баха-
уён кёй уыдис, уый бёл-
вырд зыдтон. Ёхсарбег мын 
раарфё кодта мё уынаф-
фёйы тыххёй, стёй мын 
загъта, цёмёй бацёттё 
кёнон фыстёг ЦК-йы По-
литбюро ёмё ССР Цёдисы 
Сёйраг Советы Президи-
уммё, ёмё йыл мемё сё 
къухтё сёвёрой республи-
кёйы номдзыд адёймёг-
тёй цалдёр. Кёй зёгъын 
ёй хъёуы, уыцы гёххётт 
уайтагъд цёттё уыдис. 
Курдиат мемё бафыстой 
УСФСР-йы адёмон артист-
тё Хуыгаты Георги, Уататы 
Бибо, Цихиты Мёирбег, 
поэт Ходы Камал, Цёгат 
Ирыстоны депутаттёй иу 
къорд, Рахизфарсы райо-
ны колхоз «Хуымёллёг»-ы 
сёрдар Кёсёбиты Митя 
(Виктор). 

1990 азы 5 ноябры ра-
цыди ССР Цёдисы Сёйраг 
Советы Президиумы Указ 
Кокайты Алиханы фырт Са-
ламджерийён бёстёйы 
ёппёты кадджындёр хёр-
зиуёг раттыны тыххёй. 
Нё рауагъдонтёй Социа-
листон Фёллойы Хъёба-
тырты нымёц ёртё бацис. 
Кокайы-фыртёй раздёр 
уыцы цытджын ном райстой 
ахуыргёнёг Цёлыккаты 
Нинё ёмё советон бирё-
национ литературёйы клас-
сик, кёсгон фыссёг Алим 
Кешоков.
Амондджын хабар уай-

тагъд республикёйыл 
апырх. Бирётё Саламдже-
рийён йёхимё ёмё рек-
торатмё ёрвыстой телтё. 
Дзырдтой телефонтёй. 
Университеты та уыди стыр 
бёрёгбон. Ахуыргёнджы-
тё ёмё студенттё ар-
фёйы ныхас зёгъынмё 
тагъд кодтой историон фа-
культетмё. Ветеранты со-
вет, дёсгай ахуыргёндтё, 
ректораты уёнгтё, студент-
ты стыр къорд ёрбамбырд 
сты уёрёх кёрты номдзыд 
Саламджерийён арфётё 
кёнынмё. Уыцы цины са-
хат хъуыстгонд ахуыргонд, 
филологон наукёты доктор, 
профессор Гуыриаты Та-
мерлан афтё загъта:

— Мёнё хорз адём, мах 
университет стыр амонд-
джын уыдис, у ёмё уыдзён 
йё кадджын адёймёгтёй. 
Куыд хъуамё нё уём сё-
рыстыр, нёхи Саламджери 
кёмён ис, уыдон! Салам-
джеримё йёхи разылдта 
ёмё загъта: «Бузныг, стыр 
бузныг, абон дёу хуызён 
хъёбатырты фёрцы цё-
рём цъёх арвы бын. Не 
‘ппёт студенттё ёмё кус-
джытём ис иу фёдзёхст. 
Тынг хуымётёг фёдзёхст: 
цёр, цёр ёмё цёр дё 
рёсугъд бинонты фёндиаг. 
Мах фёндиагёй та ноджы 
райдзастдёр уыдзысты дё 
бирё азтё!»

МЁХЁМЁТТЫ Ахуырбег, 
«Рёстдзинад»-ы архивёй

«Кенигсберг 
райсыны тыххёй» 

майдан

«Кавказ 
бахъахъхъёныны 

тыххёй» 
майдан

«Хъёбатырдзинады 
тыххёй» 
майдан

Адёмты 
хёлардзинады 

орден

Фыдыбёстёйы
хёсты II къёпхёны 

орден

Фыдыбёстёйы 
хёсты I къёпхёны 

орден

Сырх 
Тырысайы 
орден

Ленины 
орден

Социалистон 
Фёллойы 
Хъёбатыр

"Ð¸ñòäçèíàä" ö¸óû êúóûðè 5 õàòòû

 Къамтё дзурынц 

Рагон рёстёджы фёлгонцтё 
Алла Кёлеры альбомты

Вниманию руководителей организаций СМИ, а 
также индивидуальных предпринимателей, выпол-
няющих работы или оказывающих услуги по из-
готовлению и размещению предвыборных агитаци-
онных материалов.

В связи с проведением выборов Государственной 
Думы Федерального Собрания Российской Феде-
рации девятого созыва уведомляем, что сведения 
о размере и других условиях оплаты эфирного 
времени, печатной площади, услуг по размещению 
предвыборных агитационных материалов в сетевых 
изданиях должны быть опубликованы соответству-
ющей организацией не позднее 16 июля 2026 года.

Указанные сведения в тот же срок должны быть 
представлены в Избирательную комиссию Север-
ной Осетии (адрес: пл. Свободы д. 1).

Передать информацию можно с помощью серви-
са «Уведомления СМИ, ПО и ИП».

Подробнее читайте на нашем сайте в разделе 
«Информационное обеспечение выборов» 

ссылка #Выборы2026 #Госдума9

* * ** * *
Редакция республиканской народной газеты 

«Растдзинад» извещает о том, что готова пре-
доставить платную печатную площадь для публи-
кации агитационных материалов в период выбо-
ров депутатов Парламента Республики Северная 
Осетия-Алания седьмого созыва.

Стоимость печатной площади составляет: 
1 кв. см — 40 руб.

Галиуырдыгёй рахизырдём лёууынц:
Тугъанты Елхъаны чызг Бёцё,
Тугъанты Амырханы чызг Мысырхан,
Тугъанты Хамбийы чызг Лизё,
Тугъанты Сафаралийы фырт Махарбег,
Тугъанты Хамбийы чызг Фатимё;
бадынц:
Тугъанты Амырханы чызг Даухан,
Хъарадзауты Аслёнбеджы чызг Сахбикё,

Наго Жамботовна Каголкина,
Санаты Гацыры чызг Асиат,
Ольга Захаровна Лерман,
Тугъанты Сафаралийы чызг Асиат;
сывёллёттё:
Астемыраты Адылджерийы чызг Пёсёхан,
Тугъанты Сафаралийы фырт Сёлёдин.

Хёрзаудён фонд 
«Амонд» (бындурёвё-
рёг – Хуыгаты Ростик, 
директор – Челёхсаты 
Хъазыбег) хъусын кёны, 
2026 азы 17 июлы 13:00 
сахатыл Хуссар Ирыс-
тоны Ручъы хъёуы гом 
кёй ёрцёудзён ном-
дзыд ирон поэт, драматург 
ёмё тёлмацгёнёг Плиты 
Грисы цырт!

Табуафси, фёзынут 
нём!

Футбол

«Алани» цёттё у чемпионатмё
Ирыстоны футболуарзджытё цымыдисёй ён-

хъёлмё кёсынц, сё уарзон командё «Алани» йё 
ног дивизион «Сыгъзёрин»-ы ерысты йёхи куыд 
равдисдзён, уымё.

Дивизион «Сыгъ-
зёрин»-ы ФК «Алани»-йё 
фыццаг фембёлд акён-
дзён 19 июлы, уазёгуа-
ты Мёскуыйы командё 
«Родина-2»-имё.
ФК «Алани» чемпио-

наты райдайёны размё 
йёхи цёттё кодта Кис-
ловодскы. Уым алайнёг-
тё акодтой цалдёр ём-
баладон фембёлды. Сё 
рёнхъыты уыдысты, куыд 
фёлтёрдджынтё, афтё 
цалдёр ёрыгон кары 
хъазджытё. Уыцы фем-
бёлдтыты «Алани»-йы 
хистёр тренер Дмитрий 
Фомин ёмё йе ’ххуыс-
гёнджытё ёвзёрстой, 
командёйы рёнхъыты чи 
баззайдзён, уыцы футбо-
листты.

«Алани»-йы иузёрдион 
фарсхёцджытён ёхсыз-
гон у, нё командёйы йё 
раздёры хъазёг Гуыр-

цъыты Батрадз кёй уы-
дзён, уый.

«Алани» Кисловодскы 
йё фёстаг ёмбаладон 
хъазт акодта Стъарапо-
лы «Динамо»-имё. Уыцы 
фембёлды алайнёг-
тё фёуёлахиз сты 4:1 
хыгъдёй. Цыппар голы 
бакёнджытё уыдысты: 
Кодзырты Артур, Иван 
Матюшенко, Махач Аб-
дулхамидов ёмё Артем 
Закиров.
Ацы бонты «Алани»-йы 

хъазджытё сты Дзёу-
джыхъёуы ёмё сёхи 
цёттё кёнынц сё фыц-
цаг фембёлдмё. Уый 
сын уыдзён 19 июлы уа-
зёгуаты Мёскуыйы ко-
мандё «Родина-2»-имё. 
«Алани» йё дыккаг фем-
бёлд дёр кёндзён уа-
зёгуаты 26 июлы Брянс-
кы «Динамо»-имё.

III-аг туры фембёлд 
«Алани» хъуамё 2 ав-
густы акёна йёхи фёзы. 
Уыцы хабарыл зёрдиа-
гёй архайы ФК «Алани»-
йы генералон директор 
Лазарты Алан. Уый хъёп-
пёрисёй Дзёуджы-
хъёумё ацы бонты 
хъуамё ссёуой къамисы 
уёнгтё ёмё бар раттой 
«Алани»-йён йёхи стади-
он «Спартак»-ы чемпио-
наты фембёлдтытё кё-
нынён.
Ацы хабармё тынг цы-

мыдисёй ёнхъёлмё 
кёсынц, куыд Ирыстоны 
футболуарзджытё, афтё 
футболисттё сёхёдёг 
дёр, ёмё, куыд ёрцё-
уа, уый Хуыцауы бафён-
дёд!

БАСКАТЫ Уырызмёг

 Номарён 

Хъёбатыртён мёлёт нёй

Ёрёджы Мёздёджы районы 7-ём астёуккаг ахуырадон скъолайы кад-
джын уавёры байгом кодтой Уёрёсейы Хъёбатыр Карен ШИШКИНЫ 
цыртдзёвён. Уый фёмард хёрзёрыгонёй, 19-аздзыдёй.
Карен Владимиры фырт Шишкин 

райгуырд Цёгат Ирыстоны Автоно-
мон советон республикёйы Мёз-
дёджы 1975 азы 14 июлы. Каст 
фёцис 7-ём астёуккаг ахуырадон 
скъола.

1993 азы йём фёсидтысты ёфса-
ды рёнхъытём. Йе ‘фсёддон хёс 
ёххёст кодта Цёгат Кавказы ёф-
сёддон зылды 693-ём гвардион мо-
тоёхсён полчъы. Уый ёрбынёттон 
Зёрёмёджы. (1994 азы 1 февралы 
полкъ рацарёзтой, ёмё сси Хуссар 
ёфсёддон зылды 4-ём гвардион 
хёстон базё).
Архайдта фыццаг цёцёйнаг хёс-

ты 1994 азы, Цёцёны Республи-
кёйы зёххыл цы хёст цыд, уым. 
Равдыста хъёбатырдзинад ёмё 
ёхсар, Грозна бацахсыныл горё-
ты уынгты цы карз тох цыд, уым. 1 
январы тохы йё танк ёххуыс кодта 
мотоёхсён хайёдтён. Знёгтё йын 

йё танк фехстой, ёмё Карен уёз-
зау цёф фёцис. Фёлё афтёмёй 
дёр йё ныфс нё асаст, нё ныууагъ-
та йё тох хъёбатыр лёппу. Хъуыды 
кодта йе ’мбёлттыл. Бантыст ма йын 
йё саст машинё фёндагёй иуварс 
атёрын, цёмёй иннё хёстон ма-
шинётён размё абырсыны фадат 
фёуа. Йё танк пиллон арт калдта. 
Карен уёззау цёфёй судзгё тан-
кёй куыд рацёйхызт, афтё йыл 
знаджы снайперы нёмыг сёмбёлд. 
Аскъуыд йё цард ёрыгон лёппу-
йён. Ныгёд ёрцыд йё райгуырён 
горёт Мёздёджы.
Сёрмагонд хёс ёххёстгёнгёйё, 

цы хъёбатырдзинад равдыста, уый 
тыххёй Уёрёсейы Федерацийы 
Президенты Бардзырдёй 1995 азы 
15 майы Карен Владимиры фырт 
Шишкинён лёвёрд ёрцыд Уёрё-
сейы Федерацийы Хъёбатыры ном 
(йё амёлёты фёстё).

Мадзал бацёттё кодтой, Фыды-
бёстё хъахъхъёнгёйё чи фёмард, 
уыдоны бинонты Ёппётуёрёсеон 
ёхсёнадон организацийы цёгат-
ирыстойнаг хайад ёмё Хёстон ёф-
сымёрад. Цыртдзёвён байгом кё-
ныны мадзалы архайдта Хъёбатыры 
кёстёр ёфсымёр Армен, хёстон 
змёлдтыты ветерантё, горёты ад-
министрацийы минёвёрттё ёмё 
4-ём ёфсёддон базёйы ёфсёд-
донтё.
Карен цы скъолайы ахуыр кодта, 

уыцы скъолайы ахуырдзаутё йын 
ёдзух дёр базилынц йё ингёнмё. 
Фенён дзы вёййы ног тынд дидин-
джыты баст дёр. Хъёбатыртён мё-
лёт нёй. Карен Шишкины рухс ном 
ёнустём цёрдзён йё хиуётты, чи 
йё зыдта, уыдоны, ёмё йё хёстон 
ёмбёлтты зёрдёты.

ХЪОЙБАЙТЫ Галинё,
къам систа 

Татьяна ШЕХОДАНОВА

ФК «Алани»-йы 
хъёзтыты къёлиндар 2026 азён

19/07 «Родина 2» – «Алани»
26/07 «Динамо» (Брянск) – «Алани»
2/08 «Алани» – «Волгарь»
8/08 «Сокол» – «Алани»
16/08 «Алани» – «Динамо» (Киров)
22/08 «Машук – КМВ» – «Алани»
30/08 «Калуга» – «Алани»
05/09 «Алани» – «Динамо» (Владивосток)
12/09 «Сибирь» (Новосибирск) – «Алани»
----------
20/09 «Алани – Динамо» (Брянск)
27/09 «Волгарь» – «Алани»
4/10 «Алани» – «Сокол»
10/10 «Динамо» (Киров) – «Алани»
17/10 «Алани» – «Машук-КМВ»
24/10 «Алани» – «Калуга»
31/10 «Динамо» (Владивосток) – «Алани» 
08/11 «Алани» – «Сибирь» (Новосибирск)
15/11 «Чайка» («Песчанокопск) – «Алани»

РЕКЛАМЁ, ХЪУСЫНГЁНИНЁГТЁ

